ԱՄՓՈՓԱԹԵՐԹ
«Փրկարար ծառայության տնօրենի տեղակալների և փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Կառավարության որոշման նախագծի վերաբերյալ ստացված առաջարկությունների


	1. ՀՀ վարչապետի աշխատակազմի քաղաքացիական ծառայության գրասենյակ
	05.05.2023թ.

	
	N /46.49/15503-2023

	«Ոստիկանության ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Կառավարության որոշման նախագծով (այսուհետ՝ Նախագիծ 1) առաջարկվում է ոստիկանության ծառայողների՝ ոստիկանության գլխավոր, ավագ, միջին և կրտսեր խմբերի պաշտոն զբաղեցնող ծառայողների, ինչպես նաև ոստիկանության պետի տեղակալների ատեստավորման արդյունքներով սահմանել հավելավճարներ 200000 դրամից 550000 դրամի սահմաններում՝ ելնելով զինվորական պաշտոնի խմբից։ 
 «Փրկարար ծառայության տնօրենի տեղակալների, փրկարար ծառայության բարձրագույն, գլխավոր, ավագ, միջին և կրտսեր խմբերի ծառայողների բացառությամբ՝ լիազոր մարմնի ուսումնական հաստատությունում փրկարարական ծառայության պաշտոն զբաղեցնող ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Կառավարության որոշման նախագծով (այսուհետ՝ Նախագիծ 2) առաջարկվում է փրկարար ծառայության տնօրենի տեղակալների, փրկարար ծառայության բարձրագույն, գլխավոր, ավագ, միջին և կրտսեր խմբերի ծառայողների բացառությամբ՝ Լիազոր մարմնի ուսումնական հաստատությունում փրկարարական ծառայության պաշտոն զբաղեցնող ծառայողների ատեստավորման արդյունքներով սահմանել հավելավճարներ 210000 դրամից 520000 դրամի սահմաններում։
Նախ հարկ է նշել, որ ատեստավորման արդյունքներով հավելավճարների սահմանումը ի սկզբանե նախատեսված է եղել Պաշտպանության նախարարության զինծառայողների համար։ Այդ եղանակով աշխատավարձերի բարձրացման համար հիմք են հանդիսացել Կառավարության 2021 թվականի օգոստոսի 18-ի 1363-Ա որոշմամբ հաստատված Հայաստանի Հանրապետության կառավարության ծրագրով պաշտպանության ոլորտի, զինված ուժերի բարեփոխումների ծրագրերը, որոնցով մասնավորապես նախատեսվել է մեծացնել զինծառայողների նյութական և սոցիալական ապահովման երաշխիքները, կատարելագործել զինծառայության գրավչության և զինծառայողի հեղինակության բարձրացման մեխանիզմները, բարձրացնել զինծառայողների աշխատավարձերը և այլ վճարները։ Պաշտպանության նախարարության համակարգում մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների համար համապատասխան իրավական հիմքեր սահմանելուց հետո որոշվել է համանման կարգավորումներ նախատեսել նաև ազգային անվտանգության մարմիններում ծառայողների, պետական պահպանության ծառայությունում զինվորական ծառայության պաշտոններ զբաղեցնողներին, ոստիկանության ծառայողների, քրեակատարողական և փրկարար ծառայողների համար։
Հարկ է նշել, որ Կառավարության 2023 թվականի փետրվարի 9-ի N 166-Ն որոշմամբ հաստատվել է մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողների համար հավելավճարները սահմանել 270000 դրամից 400000 դրամի սահմաններում: 
Հաշվի առնելով այն, որ ատեստավորման արդյունքներով հավելավճարների սահմանումը ինչպես ոստիկանության ծառայողների, փրկարար ծառայության ծառայողների, այնպես էլ Պաշտպանության նախարարության զինծառայողների և այլ ծառայություններում ծառայողների համար միտված է հիշյալ ծառայողների աշխատավարձերի, ինչպես նաև այդ ծառայությունների գրավչության բարձրացմանը՝ գտնում ենք, որ Նախագիծ 1-ով և Նախագիծ 2-ով առաջարկվող հավելավճարների չափերը պետք է համադրելի լինեն Կառավարության 2023 թվականի փետրվարի 9-ի N 166-Ն որոշմամբ սահմանված հավելավճարների չափերի հետ։
Նախագիծ 2-ով հավելավճարներ նախատեսված են նաև փրկարար ծառայության տնօրենի տեղակալների համար: Հարկ է նկատել, որ «Հանրային ծառայության մասին» օրենքի 6-րդ հոդվածի 4-րդ մասի համաձայն՝ Կառավարությանը, վարչապետին և նախարարություններին ենթակա մարմինների ղեկավարների և նրանց տեղակալների պաշտոնները հանդիսանում են պետական վարչական պաշտոններ: Ինչպես վերը նշվեց, ատեստավորման արդյունքներով հավելավճարների վճարումը ի սկզբանե նախատեսվել է ՊՆ համապատասխան զինծառայողների, ապա նաև ազգային անվտանգության մարմիններում ծառայողների, պետական պահպանության ծառայությունում զինվորական ծառայության պաշտոններ զբաղեցնողներին, ոստիկանության ծառայողների, քրեակատարողական և փրկարարական ծառայողների համար:
Կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 23-րդ կետի համաձայն Քաղաքացիական ծառայության գրասենյակ համաձայնեցման ներկայացված «Փրկարար ծառայության մասին» օրենքում փոփոխություններ և լրացումներ կատարելու մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքների նախագծերում ատեստավորումը և դրան համապատասխան հավելավճարի վճարումը նախատեսված է եղել միայն փրկարարական ծառայողների համար:
Կառավարության մարտի 23-ի նիստում հավանության արժանացած «Փրկարար ծառայության մասին» օրենքում փոփոխություններ և լրացումներ կատարելու մասին» և «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքների նախագծերում ևս նախատեսված չեն եղել Փրկարար ծառայության տնօրենի տեղակալի համար ատեստավորման և հավելավճարի վճարման վերաբերյալ դրույթներ։ Սակայն, 2023 թվականի ապրիլի 21-ին գումարված Ազգային ժողովի արտահերթ նիստում երկրորդ ընթերցմամբ և ամբողջությամբ ընդունված «Փրկարար ծառայության մասին» օրենքում փոփոխություններ և լրացումներ կատարելու մասին» օրենքում և «Պետական պաշտոններ եւ պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքում ատեստավորում և այդ հիմքով հավելավճարի վճարում նախատեսված է նաև փրկարար ծառայության տնօրենի տեղակալի համար:
	Ընդունվել է ի գիտություն
Նախագիծը խմբագրվել է ՀՀ կառավարության սոցիալական նախարարական կոմիտեի 29․05․2023թ․ նիստի քննարկման արդյունքներով։

	2. ՀՀ պաշտպանության նախարարություն
	10.05.2023թ.

	
	N ՊՆ/510/2407-2023

	ՀՀ կառավարության որոշումների նախագծերի ուսումնասիրության  արդյունքներով հայտնում եմ, որ «Պետական պաշտոններ զբաղեցնող անձանց վարձատրության մասին» ՀՀ օրենքը (այսուհետ՝ Օրենք) դիտարկվող գերատեսչությունների պաշտոնի նույն դասակարգման խմբերի համար գործակիցները սահմանում է որոշակի համամասնությամբ, ընդ որում ՀՀ պաշտպանության նախարարության նույն դասակարգման խմբերի պաշտոնների համար սահմանված գործակիցները մինչև 7% բարձր են Ոստիկանության և Փրկարար ծառայության համար սահմանված համապատասխան գործակիցներից։ 	
Առաջարկում ենք Նախագծերում ատեստավորման հավելավճարները սահմանել՝ պահպանելով նույնատիպ համամասնություն ՀՀ պաշտպանության նախարարության համակարգում «Մարտական խնդիրների իրականացման, պլանավորման կամ վերահսկման գործառույթներ ունեցող պաշտոններ զբաղեցնող պայմանագրային զինվորական ծառայության սպայական, ենթասպայական և շարքային կազմերի զինծառայողներին ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» ՀՀ կառավարության 2023թ. փետրվարի 9-ի N 166-Ն որոշման հավելվածով սահմանված հավելավճարների նկատմամբ՝ Օրենքով նախատեսված պետական պաշտոններ զբաղեցնող անձանց վարձատրության չափերի տարբերակման, հարաբերակցությունների համադրելիության պահպանման նպատակով:
Առաջարկությունը բխում է նաև կադրերի հոսունության հանգամանքի բացառման անհրաժեշտությունից` պայմանավորված ՀՀ զինված ուժերի խնդիրների պատշաճ ապահովման հրամայականով:
	Ընդունվել է ի գիտություն
Նախագիծը խմբագրվել է ՀՀ կառավարության սոցիալական նախարարական կոմիտեի 29․05․2023թ․ նիստի քննարկման արդյունքներով։

	3. ՀՀ արտակարգ իրավիճակների նախարարություն
	10.05.2023թ.

	
	N 01/01.1/2877-2023

	Առաջարկություններ և առարկությունններ չկան:
	-

	4. ՀՀ ֆինանսների նախարարություն
	16․05․2023թ․

	
	N 01/34-1/9129-2023

	«Փրկարար ծառայության տնօրենի տեղակալների, փրկարար ծառայության բարձրագույն, գլխավոր, ավագ, միջին և կրտսեր խմբերի ծառայողների բացառությամբ՝ լիազոր մարմնի ուսումնական հաստատությունում փրկարարական ծառայության պաշտոն զբաղեցնող ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին», «Ոստիկանության ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» ՀՀ կառավարության որոշումների նախագծերի (այսուհետ՝ Նախագծեր) վերաբերյալ հայտնում է հետևյալը.
Նախագծերով սահմանվում են ՀՀ ոստիկանության և փրկարար ծառայողների (այսուհետ՝ Ծառայողներ) ատեստավորման արդյունքներով հաշվարկվող հավելավճարների չափերը:
Այդ կապակցությամբ հայտնում ենք, որ որ ՀՀ պաշտպանության նախարարության կողմից քննարկման են ներկայացվել զինծառայողների ատեստավորման գնահատման տարբերակված արդյունքներին համապատասխանող հավելավճարների չափերի ձևավորման  և դրանք վճարելու սկզբունքները: Նման մոտեցումը, մեր կարծիքով, առավել արդյունավետ գնահատման համակարգ է և դրա կիրարկումը խթան կհանդիսանա զինծառայողների որակական ցուցանիշների հետագա բարելավման համար: Ուստի կարծում ենք, որ ատեստավորման հավելավճարների չափերի ձևավորման և դրանք վճարելու սկզբունքները նպատակահարմար է դիտարկել այդ համատեքստում: 
Հարկ ենք համարում նշել, որ ներկայացված նախագծում բացակայում է հիմնավորված տեղեկատվություն ինչպես առաջարկվող հավելավճարների չափերի ձևավորման սկզբունքների, այնպես էլ Ծառայողների ատեստավորման արդյունքում ծախսերի ֆինանսական գնահատականի վերաբերյալ՝ ինչը հնարավորություն չի ընձեռում ՀՀ ֆինանսների նախարարությանը գնահատելու պետական բյուջեի վրա ներկայացված Նախագծի ազդեցության իրական չափերը:
Միաժամանակ, Նախագծով ատեստավորման արդյունքների հիման վրա հավելավճարների վճարումը նախատեսվում է իրականացնել ատեստավորման օրվան հաջորդ ամսվա 1-ից, որի կապակցությամբ հայտնում ենք, որ 2023 թվականի պետական բյուջեում նշված ծախսերի իրականացման համար ֆինանսական միջոցներ նախատեսված չեն, ինչը հաշվի առնելով՝ առաջարկում ենք ծրագրի ֆինանսավորման հարցը դիտարկել առաջիկա ՀՀ 2024-2026թթ. պետական միջնաժամկետ ծախսերի ծրագրի և ՀՀ 2024 թվականի պետական բյուջեի կազմման, քննարկման և հաստատման շրջանակներում: 
	Մասամբ է ընդունվել

Նախագծի հիմնավորման մեջ կատարվել է համապատասխան լրացում՝ նախագծերի ընդունումից հետո առաջացող ծախսերի վերաբերյալ:
Հարկ է նշել, որ նախագիծը խմբագրվել է ՀՀ կառավարության սոցիալական նախարարական կոմիտեի 29․05․2023թ․ նիստի քննարկման արդյունքներով։


	5. ՀՀ արդարադատության նախարարություն
	

	
	N 

	1. «Ոստիկանության ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետում «բացառության» բառն առաջարկում ենք փոխարինել «բացառությամբ» բառով: 
Միաժամանակ, առաջարկում ենք քննարկել Նախագծի 1-ին կետով ոստիկանության պետի տեղակալների համար բացառություն սահմանելը և վերջիններիս ատեստավորման արդյունքներով հաշվարկվող հավելավճարի չափերը Նախագծի 2-րդ կետով սահմանելու անհրաժեշտությունը՝ նկատի ունենալով, որ Նախագծի Հավելվածով նախատեսված է «ՀՀ ՆԳՆ այլ» վերնագրով գլուխ, որտեղ կարող են ներառվել նաև ոստիկանության պետի տեղակալները: Նույն դիտարկումը վերաբերում է նաև «Փրկարար ծառայության տնօրենի տեղակալների, փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Հայաստանի Հանրապետության կառավարության որոշման նախագծին:
	Մասամբ է ընդունվել
Նախագծի 1-ին կետում «բացառության» բառը փոխարինվել է «բացառությամբ» բառով։
Միաժամանակ,  hարկ է նշել, որ նախագիծը խմբագրվել է ՀՀ կառավարության սոցիալական նախարարական կոմիտեի 29․05․2023թ․ նիստի քննարկման արդյունքներով։



	2․ Նախագծի առաջին էջի վերևի աջ անկյունում գրված «Նախագիծ» բառն առաջարկում ենք գրել մեծատառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջը, որի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը: Նույն նկատառումը վերաբերում է նաև «Փրկարար ծառայության տնօրենի տեղակալների, փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Հայաստանի Հանրապետության կառավարության որոշման նախագծին:
	Ընդունվել է

	3․ Նախագծի Հավելվածում «Հավելավճարների չափերը» սյունակում առաջարկում ենք «չափերը» բառից հետո լրացնել «(ՀՀ դրամ)» բառերը: Միաժամանակ, առաջարկում ենք Հավելվածի ցանկերի վերնագրերը համարակալել: Նույն դիտարկումը վերաբերում է նաև «Փրկարար ծառայության տնօրենի տեղակալների, փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Հայաստանի Հանրապետության կառավարության որոշման նախագծի Հավելվածին:
	Ընդունվել է

	4․ «Փրկարար ծառայության տնօրենի տեղակալների, փրկարարական ծառայողների ատեստավորման արդյունքներով հաշվարկվող հավելավճարի չափերը և վճարման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում կիրառվում են «Փրկարար ծառայության տնօրենի տեղակալներ» բառերը, մինչդեռ, Նախագծի 2-րդ կետի 1-ին ենթակետում կիրառվում են «Փրկարար ծառայության պետի տեղակալներ» բառերը: Այս կապակցությամբ անհրաժեշտ է Նախագծի նշված դրույթները խմբագրել՝ ապահովելով միևնույն բառերի կիրառումը՝ համաձայն «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջների
	Ընդունվել է










